
Komision pérgjegjés
RAPORT

PER DEKRETIN NR.13179, DATE 28.07.2021 “PER KTHIMIN E LIGJIT NR.86/2021
“PER MIRATIMIN E AKTIT NORMATIV, ME FUQINE E LIGJIT, NR.25, DATE
22.6.2021, TE KESHILLIT TE MINISTRAVE “PER DISA NDRYSHIME DHE
SHTESA NE LIGJIN NR.9936, DATE 26.6.2008, “PER MENAXHIMIN E SISTEMIT
BUXHETOR NE REPUBLIKEN E SHQIPERISE”, TE NDRYSHUAR”

I. Hyrje.

Komisioni pér Ekonominé dhe Financat, né cilésiné e Komisionit pérgjegjés, né mbledhjen e
datés 6 tetor 2021, shqyrtoi dekretin nr.13179, daté 28.07.2021 “Pér kthimin e ligjit nr. 86/2021
“Pér miratimin e aktit normativ, me fuqiné e ligjit, nr.25, daté 22.6.2021, t&¢ Ké&shillit té
Ministrave, “Pér disa ndryshime dhe shtesa né ligjin nr.9936, dat€ 26.6.2008, “Pér menaxhimin
¢ sistemit buxhetor né Republikén e Shqipérisé”, té ndryshuar”. Dekreti mbéshtetet né nenet 85,
pika 1 dhe 93 té Kushtetutés. Shqyrtimi i tij béhet sipas procedurave té pércaktuara né nenin 86
té Rregullores sé Kuvendit.

Komisioni caktoi relatore, pér kété dekret, znj. Anila Denaj.

Mbéshtetur né nenin 86 té Rregullores sé Kuvendit, Komisioni e shqyrtoi dekretin vetém pér
céshtjet e paragitura né arsyetimin pér kthimin e ligjit nga Presidenti i Republikés.

Pér té arritur njé shgyrtim sa mé profesional té dekretit, Komisioni u mbéshtet edhe né mendimin
e specializuar té Ministrisé sé Financave dhe Ekonomisé.

Né mbledhjen e Komisionit ishin té ftuar:
Nga Ministria e Financave dhe Ekonomiseé:
- Znj. Delina Ibrahimaj, Ministre;



- Znj. Mimoza Dhémbi, Drejtore e Pérgjithshme e Buxhetit.
Nga Presidenca:
- Z. Bledar Dervishaj, Késhilltar i Presidentit pér Céshtjet Ligjore;
- Z. Petrag Milo, Késhilltar i Presidentit pér Céshtjet Ekonomike;
- Znj. Katrin Treska, Drejtore e Pérgjithshme e Shérbimeve Juridike.

Il. BAZA LIGJORE PER SHQYRTIMIN E DEKRETIT TE PRESIDENTIT TE
REPUBLIKES

Kushtetuta e Republikés sé Shqipérisé:
Neni 85

1. Presidenti i Republikés ka té drejté ta kthejé ligjin pér rishqyrtim vetém njé heré.
2. Dekreti i Presidentit pér rishgyrtimin e njé ligji e humbet fuqginé, kur kundér tij votojné
shumica e té gjithé anétaréve té Kuvendit.

Rregullorja e Kuvendit té Republikés sé Shqipérisé:
Neni 86
Dekreti i Presidentit té Republikés pér rishqyrtim ligji

1. Kur Presidenti i Republikés, né pérputhje me nenin 85 té Kushtetutés, rikthen ligjin pér
rishqyrtim né Kuvend, Kryetari i Kuvendit e kalon menjéheré até pér shqyrtim né komisionin
pérgjegjés gé e ka shgyrtuar fillimisht. Dekreti i Presidentit pér rishqyrtim ligji futet
automatikisht né programin e punés sé Kuvendit.

2. Dekreti pér kthimin e ligjit pér rishqyrtim béhet pjesé e rendit té dités té mbledhjes mé té paré.
3. Komisioni pérgjegjés e shqyrton dekretin vetém pér ¢éshtjet e paragitura né arsyetimin
pér kthimin e ligjit nga Presidenti i Republikés.

4. Komisioni pérgjegjés pérgatit raportin pér seancén plenare me propozimin pér pranimin ose
rrézimin e dekretit té Presidentit brenda 4 javéve nga data e depozitimit té tij né Kuvend. Né
rastin e pranimit té dekretit, raporti pérmban formulimet pér nene té vecanta té ligjit.

5. Dekreti pér kthim pér rishqyrtim té ligjit béhet pjesé e rendit té dités té seancés plenare, por jo
mé paré se 48 oré.

6. Seanca plenare e shqyrton dekretin pér kthim pér rishgyrtim té ligjit vetém pér arsyet e kthimit
té tij.

7. Kuvendi né seancé plenare voton me shumicén e kérkuar né Kushtetuté pér pranimin ose
rrézimin e dekretit.

8. Né rast pranimi té dekretit, Kuvendi voton né parim propozimet gé komisioni pérgjegjés ka
paragitur né raport. Kuvendi voton vetém nenet qé reflektojné propozimet e miratuara né
komision, si dhe béhet votimi né térési pér ligjin.

9. Ligji i votuar né térési mban numrin gé ka marré me miratimin e paré, kurse data do té jeté e
votimit mé té fundit né térési.



I1l. ARSYET PER KTHIMIN E LIGJIT SIPAS DEKRETIT TE PRESIDENTIT TE
REPUBLIKES.

Dekreti nr.13179, daté 28.07.2021 shogérohet me arsyetimin pérkatés pér kthimin e ligjit
nr.86/2021, si mé poshté:

Sé pari, ndryshimet e propozuara me aktin normativ nuk pérligjen me ndonjé nevojé e
urgjence.

Sipas dekretit, ligji nr.86/2021 nuk é&shté né harmoni me nenet 4, 7 e 101, si dhe nenet gé i
pérkasin pjesés sé trembédhjeté té kushtetutés, pér arsyet se:

= Tejkalon kompetencat kushtetuese té Késhillit t&¢ Ministrave, pasi nuk justifikohet as
nevoja dhe as urgjenca pér miratimin e aktit normativ me fuginé e ligjit;

= Shkel parimin e shtetit té sé drejtés;
= Shkel parimin e ndarjes dhe balancimit té pushteteve;
= Shkel parimin e proporcionalitetit.

Dekreti pretendon se aktet ligjore té shpalljes sé gjendjes sé fatkegésisé natyrore (si pér térmetin
e 26 néntorit 2019, ashtu edhe pér pandeminé shéndetésore COVID-19) kané pérfunduar efektet
e tyre dhe, aktualisht, vendi yné po pérballet me pasojat ekonomike té krijuara prej tyre. Né kété
situaté, qeveria ka té gjithé tagrin pér té analizuar termat makro dhe mikro té ekonomisé sé vendit
dhe ky tagér nuk i nénshtrohet presionit té kohés. Qeveria ka pasur né dispozicion té gjithé kohén
e nevojshme gjaté hartimit té projektligjeve vjetore té buxhetit 2020 dhe 2021, si dhe té
ndryshimeve té tyre, gé té parashikonte nivelet, politikat dhe instrumentet e nevojshme pér
pérballimin e véshtirésive me té cilat pérballej vendi yné.

Si rrjedhojé, dekreti pretendon se akti normativ nuk plotéson kriterin e ‘“urgjencés”, té
parashikuar né nenin 101 té kushtetutés dhe vendimin nr.24, daté 10.11.2006 té Gjykatés
Kushtetuese. Nxjerrja e aktit normativ né kundérshtim me parimet dhe rregullat kushtetuese
cenon parimin e shtetit té sé drejtés. Pérdorimi gjerésisht i aktit normativ dhe jo né kushtet e
parashikuara nga kushtetuta cenon pavarésiné e pushtetit legjislativ dhe karakterin demokratik
té shtetit.

Sé dyti, pérmbajtja e aktit normativ (nenet 1 dhe 2) bie né kundérshtim me parimet
kushtetuese dhe rrezikon géndrueshmériné financiare té vendit.

Sipas dekretit, akti normativ nuk ndikon né ményré té drejtpérdrejté vetém né céshtjet e synuara
nga geveria, té cilat jané:

= Ofrimi i fleksibilitetit t¢ domosdoshém té manovrimit té buxhetit té shtetit, si instrument
kryesor stabilizues dhe nxités i rritjes ekonomike;

= Ofrimi i kredibilitetit té géndrueshmérisé sé financave publike.

Akti normativ ka njé fushé mé té gjeré veprimi, pér arsye se:



= Népérmjet ndryshimeve té miratuara né aktin normativ, nuk preken vetém parimet qé
lidhen me géndrueshmériné e borxhit, si dhe té kufirit té deficitit buxhetor, por edhe
parime té tjera si pérdorimi i té ardhurave nga privatizimi pér uljen e borxhit publik dhe
disiplinimi i ndryshimit té ligjeve fiskale.

= Ndryshimet e miratuara né aktin normativ do té sjellin rrezikun real té rritjes sé
métejshme té borxhit publik dhe té mosrespektimit té disiplinés financiare pér
administrimin fiskal, si né drejtim té burimeve, ashtu edhe té shpenzimeve publike.

= Presidenti i Republikés, né ményré té pérséritur, i ka kérkuar Qeverisé dhe Kuvendit
vendimmarrje mé cilésore né drejtim té rialokimit té fondeve buxhetore pér pérballimin
e pasojave té dy fatkegésive natyrore.

= Akti normativ, népérmijet rritjes sé investimeve publike si stimul pér rritjen ekonomike,
sjell rritjen e shpenzimeve publike.

= Stimuli fiskal duke rritur shpenzimet publike dhe duke mos u shogéruar me parashikimin
e masave pér forcimin e menaxhimit té fondeve publike, shton rreziget e rritjes sé
métejshme té borxhit publik dhe té pérkegésimit té treguesve makroekonomiké.

= Argumenti se ndryshimet e parashikuara sjellin forcimin e kredibilitetit té
géndrueshmérisé sé financave publike vlerésohet i pabazé.

= Obijektivi kryesor i politikés fiskale, pér kthimin e raportit té borxhit ndaj PBB-sé né njé
rrugé rénése, duhet té konceptohet brenda pajtueshmérisé me rregullat fiskale té
vendosura nga ligji organik i buxhetit dhe jo népérmjet amendimeve, pa u mbéshtetur né
njé analizé té miréfillté makroekonomike.

= Nuk garantohet realizimi i objektivit kryesor té politikés fiskale pér njé rikthim té raportit
té borxhit poshté nivelit 45 pér gind té PBB-sé. Kjo do ta thellojé me tej rrezikun e
géndrueshmérisé sé financave publike, duke i vendosur ato potencialisht né njé krizé té
rritjes sé borxhit dhe pérkegésimit té treguesve makroekonomiké té vendit.

= Qéndrimi se ndryshimet e propozuara né Aktin Normativ jané né linjé té ploté me
udhézimet fiskale té Komisionit Europian pér vendet e BE, té datés 2 Qershor 2021, nuk
mban né konsideraté as potencialin, as realitetin ekonomik té vendit.

= Dekreti parashikon gé ndryshimet e aktit normativ do té ndikojné né uljen e té ardhurave
buxhetore, duke cenuar financat publike té shtetit dhe rrjedhimisht interesin publik té
shtetasve shqiptaré, si rezultat i prekjes sé cilésisé sé shérbimeve dhe té mbrojtjes sociale.

Pér té gjitha arsyet e mésipérme, Presidenti i Republikés i kérkon Kuvendit rishqyrtimin e ligjit.

IV. Diskutimi né Komision.
Pérfagésuesit e Presidencés paragitén dekretin dhe arsyetimet pérkatése pér kthimin e ligjit.

Znj. Delina lbrahimaj, Ministre e Financave dhe Ekonomisé, paragiti mendimin e ministrisé gé
ajo drejton pér dekretin dhe arsyetimet pérkatése té Presidentit té Republikés.

Znj. Anila Denaj, né cilésiné e relatores, paragiti mendimin e saj pér dekretin dhe arsyetimet
pérkatése, si mé poshté:

Ligji nr.86/2021 “Pér miratimin e aktit normativ, me fuqiné e ligjit, nr.25, daté 22.6.2021, té
Késhillit té¢ Ministrave “Pér disa ndryshime dhe shtesa né ligjin nr.9936, daté 26.6.2008, “Pér
menaxhimin e sistemit buxhetor né Republikén e Shqipérisé”, t&€ ndryshuar”, synon arritjen e
konsolidimit fiskal dhe stabilitetit makroekonomik, pas pasojave gé i kané Iéné ekonomisé dhe
vendit toné dy fatkegésité e njépasnjéshme: térmeti i 26 néntorit 2019 dhe pandemia
shéndetésore Covid-19.

Pérballimi me sukses 1 kétyre dy fatkeqésive e vendosi buxhetin né njé “shok” me presion té
larté financiar né krahun e shpenzimeve, ndérkohé gé stopimi i té gjitha aktiviteteve ekonomike,
si pasojé e pandemisé sé Covid-19, e rriti kété presion, pasi gjenerimi i té ardhurave nga
ekonomia ra né ményré té menjéheréshme.

Si rezultat, té gjendur né kushtet kur pasojat e Iéna nga vitet 2019-2020 nevojiten té korrigjohen
né vitin 2021, propozimi dhe miratimi i ndryshimit té ligjit vjetor té buxhetit 2021 nevojitet té
mbéshtetet me mjetet e duhura financiare, si¢ éshté rritja e hapésirés financuese pérmes
pérdorimit té borxhit si instrument nxités pér ekonominé né kéto momente. Prandaj, ndryshimi i
ligjit organik té€ buxhetit, duke parashikuar pérjashtimin nga rregullat fiskale, i jep “frymé”
buxhetit, pér t&é mundésuar ndérmarrjen e iniciativave té réndésishme, si¢ jané ato té parashikuara
né aktin normativ pér ndryshimin e buxhetit 2021, me géllimin pér té ndihnmuar ekonominé gé té
sigurojé rritje ekonomike, e cila do té japé rezultatet e veta né periudhén afatgjaté. Sigurimi i
rritjes ekonomike do té jeté garanti i vetém pér té mundésuar, pas vitit 2024, edhe uljen e borxhit
publik.

Rregullat fiskale aktuale, té sanksionuara né pikat 1 deri né 4 té nenit 4/1 té ligjit nr.9936, daté
26.6.2008, “Pér menaxhimin e sistemit buxhetor né Republikén e Shqipéris€”, t€ ndryshuar,
imponojné njé ulje graduale, por té sigurt, té nivelit té stokut té borxhit publik té vendit. Por, né
vlerésimet aktuale té situatés makroekonomike dhe fiskale pér vitin 2021, si dhe pér periudhén
2022-2024, parashikohet se njé stimul i métejshém fiskal nga ana e shpenzimeve buxhetore do
té ofronte garanci té métejshme pér nivele mé té larta e té géndrueshme té rritjes ekonomike né
periudhén afatmesme dhe afatgjaté, duke ofruar njgkohésisht mé shumé punésim e mirégénie pér
gytetarét e vendit, si dhe mé shumé burime publike, gé do té shérbenin jo vetém pér ofrimin e
mé shumé shérbimeve publike, por edhe pér reduktimin mé té shpejté té stokut té borxhit publik,
i cili vijon té mbetet njé objektiv madhor i Kuadrit Makroekomik e Fiskal Afatmesém, i
rikonfirmuar edhe né kété akt normativ.

Ky propozim éshté né linjé té ploté edhe me udhézimet fiskale té Komisionit Europian pér vendet
e BE, té datés 2 Qershor 2021 (European Semester Spring Package), té cilat konsistojné né
shtrirjen e aplikimit té klauzolés sé pérgjitshme pérjashtuese pér politikat fiskale té vendeve té
BE edhe pérgjaté vitit 2022. Pra me fjalé té tjera, Komisioni Europian, né arsyetimin e kétij
udhézimi, argumenton se politika fiskale zgjeruese, e cila do té lejohet gjaté periudhés 2021-
2022 pér vendet e BE, synon implementimin e investimeve té reja publike dhe reformave té
nevojshme strukturore gé do té& mbéshtesin rimékémbjen ekonomike, forcimin e potencialit té
rritjes ekonomike dhe punésimit, si dhe pérmirésimin e financave publike.

Né kété kontekst, akti normativ nr.26 daté 22.6.2021 pér rishikimin e buxhetit 2021, parashikon
njé rritje té nivelit té shpenzimeve kapitale (rreth 7.7 pér gind e PBB, pérfshiré edhe rindértimin),
duke rritur késhtu edhe deficitin buxhetor me rreth 0.6 pér gind té PBB dhe, rrjedhimisht, duke

rritur edhe stokun e borxhit publik nga 77.9 pér gind e PBB né vitin 2020, né rreth 80 pér gind
té PBB (pérfshi edhe garancité e reja té huamarrjes sé sektorit elektroenergjitik). Né kéto kushte,
éshté e pamundur gé, nga njéra ané, té mund té pérdoret buxheti si instrument stabilizues dhe
nxités i rritjes ekonomike dhe, nga ana tjetér, né té njéjtén kohé, té mund té zbatohen rigorozisht
rregullat fiskalé té pércaktuar né pikat 1 deri 4 té nenit 4/1 té ligjit organik té buxhetit.

Nga ana tjetér, kjo politiké relaksuese fiskale né kahun e shpenzimeve buxhetore, gé propozohet
té ndiget me ané té kétij akti normativ, do té jeté e pérkohshme. Angazhimi i geverise i shprehur
per konsolidim fiksal ne afat mesem eshte nje angazhim serioz dhe i bere me pare i mundur.
Konkretisht, né fund té vitit 2019, treguesit fiskalé té buxhetit kané déshmuar gé konsolidimi
fiskal éshté arritur bindshém, njé nivel deficiti buxhetor prej 1.6 pér gind té& PBB, niveli mé i ulét
i targetuar historikisht. Madje, edhe pas goditjes sé térmetit, deficiti i targetuar u kufizua né 2.2
pér gind té PBB, i cili ishte edhe niveli pérfundimtar i ligjit fillestar té buxhetit té miratuar né
Kuvend, pra sérish duke targetuar njé rénie té borxhit publik, pavarésisht goditjes negative té
forté qé shkaktoi térmeti né ekonomi dhe financat publike.

Pavarésisht pérpjekjeve maksimale pér té ruajtur treguesit fiskalé té konsoliduar, menaxhimi i
pandemisé Covid-19 e pérkegésoi situatén, duke e ¢uar nivelin e borxhit publik né 77.9 pér gind
té PBB né fund té vitit 2020, shifér kjo e konsiderueshme krahasuar me 66.3 pér gind e PBB, e
regjistruar né fund té vitit 2019. Me ndryshimet e propozuara, ky nivel borxhi pritet té shkojé né
80 pér gind té PBB, duke pasur synim madhor mbarévajtjen e ekonomisé.

Politika fiskale do té mbetet plotésisht e orientuar pér t’iu rikthyer objektivit té saj prioritar té
konsolidimit fiskal né periudhén afatmesme dhe afatgjaté, né pérputhje si me rregullat fiskale, té
sanksionuara né ligjin organik té buxhetit pér uljen e vijueshme té borxhit publik, deri sa ai té
zbresé poshté nivelit 45 pér qind té PBB, ashtu edhe né linjé me pércaktimet e Kritereve
Ekonomike dhe rekomandimet specifike té Komisionit Europian.

Nevoja dhe urgjenca pér miratimin e ndryshimeve né ligjin pér menaxhimin e sistemit buxhetor
éshté e lidhur ngushté me nevojén dhe urgjencén pér miratimin e ndryshimeve né buxhetin e vitit
2021. Ndryshimet né buxhetin 2021, té& miratuara nga Késhilli i Ministrave né muajin gershor,
ishin té nevojshme pér té pérballuar kostot e pandemisé shéndetésore Covid-19 dhe té térmetit,
si dhe pér té rritur stimulin fiskal pér ekonominé. Kéto ndryshime duhet té hynin né fugi sa mé
paré pér té dhéné efektet e tyre pozitive, ndérkohé qé procedura e zakonshme e propozimit dhe
miratimit té ligjit éshté e zgjatur, aq mé tepér kur ristrukturimi i kabinetit té ri geveritar pritej té
béhej jo mé paré se muaji shtator.

Me géllim gé ndryshimet né buxhetin e vitit 2021 té mundésoheshin nga piképamija ligjore, duhet
té béheshin ndryshimet né ligjin organik té buxhetit né ményré urgjente.

Mendimi i relatores u mbéshtet nga shumica e anétaréve té Komisionit.

Deputetét e opozités u shprehén dakord me dekretin e Presidentit té Republikés dhe arsyetimet
pérkatése.

V. Pérfundim.

Si konkluzion, shumica e antéaréve té Komisionit éshté e mendimit se:



- Akti normativ nr.25/2021 plotéson kriteret e nevojés dhe urgjencés, té parashikuara né
nenin 101 té kushtetutés. Rrjedhimisht, akti normativ éshté né pérputhje edhe me nenet
4 dhe 7 dhe pjesén e trembédhjeté té kushtetutés;

- Pérjashtimet fiskale pér vitet 2021-2022 jané té nevojshme, pér té mundésuar zgjerimin
e stimulit fiskal, forcimin e rritjes ekonomike dhe té punésimit dhe pérmirésimin e
financave publike né periudhén afatmesme;

- Pérjashtimet fiskale jané né pérputhje me udhézimet mé té fundit té Komisionit Europian;

- Pérjashtimet fiskale jané té pérkohshme dhe konsolidimi fiskal mbetet objektivi kryesor
i financave publike né periudhén afatgjaté, népérmijet uljes sé nivelit té borxhit publik,

Komisioni, me shumicé votash, vendosi rrézimin e dekretit nr.13179, daté 28.07.2021 “Pér
kthimin e ligjit nr.86/2021 “Pér miratimin e aktit normativ, me fuqiné€ e ligjit, nr.25, daté
22.6.2021, té Késhillit t&€ Ministrave “Pér disa ndryshime dhe shtesa né ligjin nr.9936, daté
26.6.2008, “Pér menaxhimin e sistemit buxhetor né Republikén e Shqipérisé”, t€ ndryshuar”.

RELATORJA KRYETARI
Anila DENAJ Eduard SHALSI

